
11, సెప్టెంబర్ 2026, శుక్రవారం భారత్ సమాచార్

ముప్పారం విద్యుత్ సబ్‌స్టే షన్‌ను సందర్శించిన అధికారులు

భారత్ సమాచార్, మహబూబాబాద్ జిల్లా: ఇనుగుర్తి

మండలంలోని చిన్న ముప్పారం విద్యుత్ సబ్‌స్టే షన్‌ను
విద్యుత్ శాఖ అధికారులు శుక్రవారం సందర్శించారు.

విద్యుత్ లోడ్ పరిస్థి తులను పర్యవేక్షించడంలో భాగంగా

సీఈ గౌతమ్ రెడ్డి ఇతర అధికారులతో కలిసి సబ్‌స్టే షన్‌ను
పరిశీలించారు. ఈ సందర్భంగా సబ్‌స్టే షన్ పరిధిలో

వ్యవసాయానికి, గృహ అవసరాలకు అందుతున్న విద్యుత్

సరఫరా పరిస్థి తిపై సంబంధిత అధికారులను అడిగి

వివరాలు తెలుసుకున్నారు. ప్రస్తుతం విద్యుత్ వినియోగం,

లోడ్ పరిస్థి తిపై ఆరా తీశారు.

విద్యుత్ సరఫరాలో ఎదురవుతున్న సమస్యలు, పెరుగుతున్న

లోడ్ తదితర అంశాలపై అధికారులు సీఈ గౌతమ్ రెడ్డికి

వివరించారు. ముఖ్యంగా వ్యవసాయ అవసరాలతో పాటు

గృహ విద్యుత్ వినియోగం పెరుగుతున్న నేపథ్యంలో

సబ్‌స్టే షన్‌పై పడుతున్న అదనపు లోడ్‌ను తగ్గిం చేందుకు

తీసుకోవాల్సిన చర్యలపై చర్చిం చారు. వినియోగదారులకు

నిరంతరాయంగా విద్యుత్ సరఫరా అందేలా అవసరమైన

చర్యలు చేపట్టాలని అధికారులకు సూచించారు.

ముప్పారం సబ్‌స్టే షన్‌లో విద్యుత్ లోడ్‌కు సంబంధించిన

సమస్యలను అధిగమించేందుకు మరో పవర్ ట్రాన్స్‌ఫార్మర్

ఏర్పాటు చేయాల్సిన అవసరం ఉందని సీఈ గౌతమ్ రెడ్డి

పేర్కొన్నారు. అదనపు పవర్ ట్రాన్స్‌ఫార్మర్ ఏర్పాటుకు

సంబంధించిన అంశాన్ని ఉన్నతాధికారుల దృష్టికి తీసుకెళ్లి

అవసరమైన చర్యలు చేపట్టేందుకు కృషి చేస్తానని

తెలిపారు. తద్వారా వ్యవసాయ, గృహ విద్యుత్

వినియోగదారులకు మెరుగైన సరఫరా అందే అవకాశం

ఉంటుందని పేర్కొన్నారు.

విద్యుత్ సరఫరా వ్యవస్థ ను ఎప్పటికప్పుడు పర్యవేక్షిస్తూ ,

లోడ్ పరిస్థి తులకు అనుగుణంగా ముందస్తు చర్యలు

తీసుకోవాలని అధికారులు తెలిపారు. సబ్‌స్టే షన్ నిర్వహణ,

విద్యుత్ సరఫరా సమస్యల పరిష్కారానికి సిబ్బం ది

సమన్వయంతో పనిచేయాలని సూచించారు. ఈ

కార్యక్రమంలో డీఈ కృష్ణ, ఏడీఈ అశోక్, ఏఈ సాగర్, లైన్

ఇన్‌స్పెక్ట ర్ శ్రీకాంత్, లైన్‌మెన్లు  లక్పతి, రాజశేఖర్

తదితరులు పాల్గొన్నారు.

